
(Զեկ․ Մ․Ներսիսյան)
           Ղեկավարվելով «Տեղական ինքնակառավարման մասին» օրենքի 12-րդ հոդվածի 1-ին մասի 1-ին կետով և 13-րդ հոդվածի 10-րդ կետով
Թալին համայնքի ավագանին որոշում է՝
1. Տալ համաձայնություն Թալին համայնքին մասնակցելու Գերմանիայի միջազգային համագործակցության ընկերության կողմից իրականացվող «Ինտեգրված համայնքային զարգացում Հայաստանում» ծրագրի «Տեղական տնտեսական զարգացում» բաղադրիչին՝ Թալին համայնքում գործունեություն ծավալող փոքր և միջին բիզնեսին աջակցելու նպատակով տրանսպորտային միջոցի և անհրաժեշտ տեխնիկայի  ձեռքբերման համար։
2.Դրամաշնորհային մրցույթին ներկայացվող ծրագրային հայտ-առաջարկի հաստատման դեպքում Թալին համայնքի բյուջեից կատարել ծրագրով նախատեսված առնվազն քսան տոկոսի չափով համաֆինանսավորում։ 
3.Ծրագրի շրջանակում ձեռք բերված տրանսպորտային  միջոցը չօտարել ոչ շուտ քան 10 տարի։  
4. Թալինի համանքապետարանի աշխատակազմին   ապահովել տրանսպորտային  միջոցի նպատակային  գործունեությունը։  
5.Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Կողմ                                              Դեմ                                                   Ձեռնպահ


ք. Թալին 
10 փետրվարի  2026թ.  
Որոշման նախագիծը նախապատրաստեց                                                                                                                                                                      
Մ․Ներսիսյանը
ՏԵՂԵԿԱՆՔ - ՀԻՄՆԱՎՈՐՈՒՄ

Թալին համայնքի ավագանու քննարկմանը ներկայացվող  որոշման նախագիծը  մշակվել է «Տեղական ինքնակառավարման մասին » ՀՀ օրենքի 12-րդ հոդվածի 1-ին մասի 1-ին կետով և 13-րդ հոդվածի 10-րդ կետով
Իրավական ակտի ընդունման նպատակը և կարգավորման անհրաժեշտությունը։
Իրավական ակտի ընդունման նպատակն է ապահովել Թալին համայնքի մասնակցությունը Գերմանիայի միջազգային համագործակցության ընկերության կողմից իրականացվող «Ինտեգրված համայնքային զարգացում Հայաստանում» ծրագրի «Տեղական տնտեսական զարգացում» բաղադրիչին՝ նպաստելով համայնքում գործող փոքր և միջին բիզնեսի զարգացմանը և նրանց գործունեության արդյունավետության բարձրացմանը։
Կարգավորման անհրաժեշտությունը հիմնավորված է «Տեղական ինքնակառավարման մասին» ՀՀ օրենքի 12-րդ հոդվածի 1-ին մասի 1-ին կետով և 13-րդ հոդվածի 10-րդ կետով սահմանված իրավունքներով և պարտականություններով, ինչպես նաև համայնքային զարգացման ծրագրերի արդյունավետ իրականացմամբ։
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին.	
Ավագանու որոշման նախագծի ընդունումը առաջացնում  է այլ իրավական ակտերի ընդունում։ 
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին                                                               
  Իրավական ակտի ընդունումը կարող է հանգեցնել համայնքի բյուջեից համաֆինանսավորման կատարմանը՝ դրամաշնորհային ծրագրով նախատեսված միջոցների առնվազն 20%-ի չափով, որը ներառվում է համայնքի 2026 թվականի բյուջեի համապատասխան ծախսային հոդվածներում:
Նախագծով առաջարկվող կարգավորումների բնույթն ու նպատակը              
  Նախագծով առաջարկվող կարգավորումները նպատակային բնույթ ունեն՝ ապահովելու համայնքի կողմից տրամադրվող համաֆինանսավորման նպատակային և թափանցիկ օգտագործումը, ինչպես նաև ծրագրի շրջանակներում ձեռք բերված տեխնիկայի և տրանսպորտային միջոցների արդյունավետ շահագործումը:
Սոցիալական ուղղություն                                                                                                     
Ծրագրի իրականացումը նպաստում է համայնքում փոքր և միջին բիզնեսի զարգացմանը, նոր աշխատատեղերի ստեղծմանը, համայնքային տնտեսության կայունացմանը և բնակիչների սոցիալական բարեկեցության բարձրացմանը:
Կրթամշակութային ուղղություն
Ծրագրի շրջանակում նախատեսված միջոցառումները խթանում են համայնքի բնակիչների գիտելիքների և հմտությունների զարգացմանը տնտեսական ոլորտում՝ նոր հնարավորություններ ստեղծելով մասնագիտական ու գործարար ակտիվության համար:
Տնտեսական զարգացման ուղղություն
Ծրագրի իրականացումը նպատակաուղղված է համայնքում փոքր և միջին բիզնեսի զարգացումը խթանելու, արտադրողականության և մրցունակության բարձրացման, ինչպես նաև համայնքի տնտեսական ակտիվության ուժեղացման ուղղությամբ՝ ապահովելով երկարաժամկետ տնտեսական աճ:
Իրավական ակտի կիրառման դեպքում ակնկալվող արդյունքները
1. համայնքային տնտեսության զարգացում և տնտեսական ակտիվության բարձրացում,
2. համայնքի բյուջեի նպատակային օգտագործման վերահսկելիություն,
3. համայնքի բնակիչների սոցիալական և տնտեսական կյանքի որակի բարելավում,
4. ծրագրի շրջանակում ձեռք բերված տեխնիկայի և տրանսպորտային միջոցների արդյունավետ շահագործում՝ համայնքի բյուջեի և համայնքային ռեսուրսների պաշտպանությամբ:




